
Pretsch Fr. 1.60 14. annada, numer 199 GA 7007 Cuira Mesemna, ils 13 d’october 2010

Vaccanzas
accumpagnadas
Las instituziuns da tgira dal center da
sanadad Engiadina Bassa porschan
variaziun ad attempads ed impedids. 7

Rempar da Marmorera
vegn rinforzà
60 onns suenter la construcziun dal
lai artifizial vegn investà in mez mil-
liun per sanar la cruna dal rempar. LA VOUSCH DA SURMEIR

Servetsch d’abunents e da
distribuziun: tel. 0844 226 226

mail: abo@suedostschweiz.ch9 771424 749004

Impurtanta distincziun per Caminada
Premi d’art e d’architectura da la confederaziun

DA CLAUDIA CADRUVI / ANR

■ L’architect Gion A. Camina-
da retschaiva il Prix Meret Op-
penheim 2010. I sa tracta d’in
dals impurtants premis d’art e
d’architectura en Svizra. L’uffi-
zi federal per cultura surdat dapi
diesch onns il Prix Meret Op-
penheim. Cun il premi vegnan
onurads artists svizzers, archi-
tects u intermediaturs d’art sur
40 onns che prestan lavurs cun
in’actualitad speziala per l’art
contemporan, scriva l’uffizi da
cultura en sia communicaziun
dad ier. Il premi è dotà cun
35 000 francs per mintga artist e
vegn surdà ils 17 da november en
il Palace a Son Gagl. Ensemen
cun l’architect grischun vegnan
premiads ils artists Yan Duyven-
dak, Roman Signer, Claudia e Ju-
lia Müller e la curatura Annette
Schindler.

Caminada saja en sasez il cun-
trari d’in «global architect» e tut-
tina haja el ina tenuta che valia
sco model global. Sia architectu-
ra sa basia sin il lieu, sin la cumi-
nanza e sin la tradiziun archi-

tectonica. Tuttina na possedian
ses bajetgs nagut nostalgic, ma-
bain stettian cun omaduas chom-
mas en il temp dad oz. «Camina-
da è oz cun buna raschun in dals
architects svizzers che survegn la
pli gronda attenziun sin champ
internaziunal», scriva l’uffizi da
cultura.

I saja ina satisfacziun da re-
tschaiver quest premi impurtant,
di Caminada a l’ANR. Cun sia la-
vur saja el trasora a la tschertga
d’insatge nov e sa movia tranter
visiuns, utopias e la realitad.

Gion A. Caminada è naschì il
1957. El ha l’emprim fatg in em-
prendissadi da scrinari. Suenter
ha el fatg studis supplementars a
la scola d’art applitgà ed a la Sco-
la politecnica federala (SPF/
ETH). Il 1998 ha el avert ses bi-
ro d’architectura a Vrin. Dapi il
2005 è el professer a la SPF a Tu-
ritg.

Il 2006 aveva era Peter Zum-
thor retschavì il Prix Meret Op-
penheim. Il premi ha ses num da
la liricra ed artista surrealista Me-
ret Oppenheim ch’è morta il
1985 a Basilea.

Il professer ed architect Gion A. Caminada ha gia recaltgà in tozzel pre-
mis naziunals ed internaziunals. MAD

Igl agen directur
dalla televisiun

Reit da communicaziun Surselva

■ (anr/gv) Televisiun magica
numna la Reit da communica-
ziun Surselva la nova purschida.
Quella purschida ha Peter Cavie-
zel e sia equipa lantschau ier a mo-
da festiva el Cinema sil Plaz a
Glion e presentau «magic-tv» sco
product digl avegnir. Ina dallas
novaziuns da «magic-tv» ei la
pusseivladad da navigar via televi-
siun ella reit digl internet, mo era
da direger la televisiun via inter-
net. La Reit da communicaziun
Surselva – meglier enconuschten-
ta sco KnS – ed «ilnet» a Land-

quart e contuorn, dumbra 10 000
clients ed ei ina intepresa d’aurax
connecta. Dapi igl onn 1998 col-
ligia la Reit da communicaziun
Surselva il vitgs cul cabel d'aulta
prestaziun. Culla nova purschida
fa la interpresa che porscha 14
plazzas d'a qualitad in ulteriur pass
innovativ. «Magic-tv» porscha
130 programs da televisiun e 90
programs da radio cun ina direc-
ziun che fetschi da mintga aspec-
tatur in directur dalla televisiun.

Peter Caviezel, il schef dalla Reit da communicaziun Surselva, ha presen-
tau ier la televisiun digl avegnir. Quei avegnir ei en Surselva ed a Land-
quart e contuorn gia realitad. FOTO G. VEN ZIN

■ (anr/gc) Las pretensiuns dad
Andeas Wieland, president da
Grischun Vacanzas, ch’il ru-
mantsch ed il talian s’audian tar
la folclora e ch’ils Rumantschs
domineschian savens memia
pauc il tudestg, han occupà ier
tant la Regenza sco l’inscunter
mensil da lezza cun ils repre-
schentants dals meds da massa.
Ins è stà fitg surprendi da que-
stas pretensiuns che blers Ru-
mantschs hajan taxà sco discri-
minantas e che hajan permalà
fitg. Igl è vegni dumandà,
sch’Andreas Wieland saja anc
supportabel sco parsura da Gri-
schun Vacanzas, che vegnia su-
stegnida onn per onn cun blers
milliuns dal Chantun.

Il president da la Regenza,
cuss. guv. Claudio Lardi, ha ditg

ch’era il guvern saja gia sa fat-
schentà cun quai tema. El n’ha
betg vulì prender posiziun,
siond che questa chaussa vegnia
tractada proximamain en il Cus-
segl grond sin fundament d’ina
intervenziun. Là saja il lieu da dir
l’opiniun da la Regenza.

Tar la perforaziun dal tunnel
da la Neat, venderdi proxim a
Sedrun, vegn il chantun Gri-
schun ad esser represchentà tras
la presidenta dal Cussegl grond,
Christina Bucher-Brini, che te-
gnia er in pled, sco era tras il
parsura da la Regenza Claudio
Lardi e cuss. guv. Stefan Engler.
Ins vegnia mintgacas a render
attent a la gronda muntada da
quella nova colliaziun tras las
Alps – tant per la Svizra sco per
l’Europa insumma.

Vegn a respunder
ed a sa participar

«Sedrun ei vegniu enconuschent»
Il denterplazzal digl AlpTransit ha signau la vischnaunca da Tujetsch

DA HANS HUONDER / ANR

■ Il denterplazzal digl Alp-
Transit ha signau ils davos 15
onns la vischnaunca da Tu-
jetsch. Finanzialmein ed econo-
micamein ha ella profitau
dall’ovra. En dus onns retuorna
la normalitad. «La fin 2012 ve-
gnan las lavurs sil denterplazzal
ad esser a fin, silsuenter vegnan
ils indrezs demontai e la renatu-

ralisaziun sa entscheiver», di
Pancrazi Berther, president com-
munal da Tujetsch. 1995 han las
lavurs principalas en favur dil
niev tunnel da basa dil Gottard
entschiet ella vischnaunca sisum
la Surselva. Naven da lu ein adi-
na dapli luvrers vegni ella val,
plirs onns ein rodund 450 per-
sunas stadas occupadas directa-
mein vid las lavurs pil tunnel da
Sedrun anora. Quellas cundiziuns

han laschau flessegiar dabia
mieds finanzials ella cassa com-
munala ed era l’economia ha
profitau. Ils proxims onns suon-
da il retuorn alla normalitad.
«Nus lein e stuein viver cun il tu-
rissem», puntuescha Pancrazi
Berther. Gronds projects duein
segirar plazs da lavur e procurar
per paun e fadigia era igl avegnir.

➢ PAGINA 3

L’infrastructura
cumplexa dil
denterplazzal
digl AlpTransit
en Val Tujetsch
survescha aunc
rodund dus
onns a siu
intent principal.

FOTO H. HUONDER

■ SAVOGNIN

Solidaric
cun deir «NA»

(anr/gns) La suprastanza com-
munala da Savognin propona
allas votantas ed agls votants da
deir «NA» agl contract tar igl
Parc Ela. Igl cumegn dalla capi-
tala da Surses decida dalla ra-
dunanza communala digls 25
d’otgover 2010 «per» u «cunter»
igl Parc Ela. Scu tgi la suprastan-
za communala da Savognin screi-
va ainten ena communicaziun da
pressa benevainta ella igl svilup
regiunal presistent antras igl Parc
Ela. La suprastanza communala
è dantant cler digl meini tgi igl
territori da Skis da Savognin to-
tga betg aint igl perimeter digl
Parc Ela. La proposta da refsuar
igl contract cugl Parc Ela seia er
en segn solidaric anvers igl suve-
ran da Riom-Parsonz, tgi ò l’em-
da passada detg «NA» tar igl Parc
Ela. Cun refusar igl contract cugl
Parc Ela sa dervan eventual novas
portas ed a madem mument seia
chegl er la schanza per anfirmeir
las forzas internas. Per tgi igl Parc
Ela vigna realiso on da 21 cu-
megns da Surmeir 15 d’acceptar
igl contract cugl parc dalla natei-
ra. Chels cumegns ston dantant
er esser colliias territorialmaintg.
Anfignen ossa on Tavo Tagn,
Cunter, Beiva e Salouf detg «EA»
tar igl Parc Ela e Riom-Parsonz
è sto cunter.

